
Emenda 54
Proposta ghal direttiva
Artikolu 19 - paragrafu 2 a (gdid)

Test propost mill-Kummissjoni Emenda

Barra minn hekk, il-Kummissjoni ghandha tevalwa l-impatt
ta’ certi dispozizzjonijiet, bhall-kamp ta’ applikazzjoni ade-
gwat tat-TTF u r-rata ta’ tassazzjoni applikabbli ghall-fondi
ta’ pensjoni, filwaqt li tiehu kont xieraq tal-profili ta’ riskju
u l-mudelli ekonomici;

Emenda 55
Proposta ghal direttiva
Artikolu 20 - paragrafu 1 - subparagrafu 2a (gdid)

Test propost mill-Kummissjoni Emenda

Ghall-istrumenti msemmija fil-punt 3a tal-Artikolu 2(1), ir-
rata prevista fil-punt (a) tal-Artikolu 9(2) ghandha tkun 0,05
% sal-1 ta’ Jannar 2017.

Ghall-istituzzjonijiet imsemmija fil-punt (8)(f) tal-punt (8)
tal-Artikolu 2(1), ir-rata prevista fil-punt (a) tal-Artikolu 9(2)
ghandha tkun 0,05 %u r-rata prevista fil-punt (b) tal-Arti-
kolu 9(2) ghandha tkun 0,005 % sal-1 ta’ Jannar 2017.

P7_TA(2013)0313
L-adozzjoni tal-euro mil-Latvja fl-1 ta’ Jannar 2014 *

Rizoluzzjoni legizlattiva tal-Parlament Ewropew tat-3 ta’ Lulju 2013 dwar il-proposta ghal dec¢izjoni tal-Kunsill
dwar l-adozzjoni tal-euro fil-Latvja fl-1 ta’ Jannar 2014 (COM(2013)0345 — C7-0183/2013 - 2013/0190(NLE))

(Konsultazzjoni)

(2016/C 075/46)
II-Parlament Ewropew,
— wara li kkunsidra I-proposta tal-Kummissjoni lill-Kunsill (COM(2013)0345),

— wara li kkunsidra r-Rapport ta’ Konvergenza ghall-2013 tal-Kummissjoni (COM(2013)0341) u r-Rapport ta’
Konvergenza tal-Bank Centrali Ewropew ta’ Gunju 2013 dwar il-Latvja,

— wara li kkunsidra d-Dokument ta’ Hidma tal-Persunal tal-Kummissjoni li jakkumpanja r-Rapport ta’ Konvergenza tal-
Kummissjoni ghall-2013 dwar il-Latvja (SWD(2013)0196),

— wara li kkunsidra r-rizoluzzjoni tieghu tal-1 ta’ Gunju 2006 dwar it-tkabbir taz-zona tal-ewro (),

— wara li kkunsidra r-rizoluzzjoni tieghu tal-20 ta’ Gunju 2007 dwar it-titjib tal-metodu ta’ konsultazzjoni tal-Parlament
fil-proceduri ghat-tkabbir taz-zona tal-euro (%),

— wara li kkunsidra l-Artikolu 140(2) tat-Trattat dwar il-Funzjonament tal-Unjoni Ewropea, skont liema artikolu gie
kkonsultat mill-Kunsill (C7-0183/2013),

— wara li kkunsidra 1-Artikolu 83 tar-Regoli ta’ Procedura tieghu,
— wara li kkunsidra r-rapport tal-Kumitat ghall-Affarijiet Ekonomici u Monetarji (A7-0237/2013),

A. billi I-Artikolu 140 tat-Trattat dwar il-Funzjonament tal-Unjoni Ewropea (TFUE) jassuggetta l-ilhuq ta’ grad gholi ta’
konvergenza sostenibbli fuq ir-rispett minn kull Stat Membru ta’ dawn il-kriterji li gejjin: il-ksib ta’ livell gholi ta’
stabbilta fil-prezzijiet; is-sostenibbilta tas-sitwazzjoni finanzjarja tal-Gvern; l-osservanza tal-margni ta’ fluttwazzjoni
normali previsti mill-mekkanizmu tar-rata tal-kambju; u d-durabbilta tal-konvergenza miksuba mill-Istat Membru u I-
partecipazzjoni tieghu fil-mekkanizmu tar-rata tal-kambju tas-Sistema Monetarja Ewropea kif jidher fil-livelli tar-rati ta’
mghax fperjodi fit-tul (il-kriterji ta’ Maastricht);

B. billi I-Latvja kkonformat mal-kriterji ta’ Maastricht fis-sens tal-Artikolu 140 tat-TFUE u I-Protokoll Nru 13 dwar il-
kriterji ta” konvergenza anness mat-Trattat dwar I-Unjoni Ewropea u t-TFUE,

C. billi r-Rapporteur zar il-Latvja biex jivvaluta kemm il-pajjiz hu lest biex jidhol fiz-zona tal-euro;

D. billi I-popolazzjoni Latvjana wettqet sforzi straordinarji sabiex tirkeb il-krizi finanzjarja u marret lura ghat-triq tal-
kompetittivita u t-tkabbir;

—_

Japprova l-proposta tal-Kummissjoni;
2. Huwa favur l-adozzjoni tal-euro fil-Latvja fI-1 ta’ Jannar 2014;

3. Jirrimarka li l-valutazzjoni tal-Kummissjoni u tal-Bank Centrali Ewropew (BCE) saret fil-kuntest tal-krizi finanzjarja
dinjija li affettwat il-prospetti ghal konvergenza nominali ta’ hafna Stati Membri ohra u b'mod partikolari pprovokat xift
¢ikliku lejn l-isfel tar-rati ta’ inflazzjoni;

4. Jirrimarka, b’'mod partikolari, li I-krizi finanzjarja dinjija laqtet lil-Latvja sew ghal dak li jikkoncerna I-faqar, il-qghad
u l-izviluppi demografici; iheggeg lil-Latvja u lis-shab taghha fl-Unjoni biex jimplimentaw standards makroprudenzjali
stretti intizi sabiex jigu evitati |-flussi ta’ kapital u t-tendenzi fil-qasam ta’ tkabbir ta’ kreditu mhux sostenibbli, bhal dawk ta’
gabel ma tfaccat il-krizi;

5. Jirrimarka li l-Latvja tissodisfa l-kriterji permezz ta’ sforzi determinati, kredibbli u sostenibbli tal-gvern Latvjan u tal-
poplu Latvjan; josserva li s-sostenibbilta generali tas-sitwazzjoni makroekonomika u finanzjarja se tiddependi fuq I-
implimentazzjoni ta’ riformi ekwilibrati u ambizzjuzi intizi sabiex id-dixxiplina tintrabat mas-solidarjeta u l-investimenti
sostenibbli fit-tul mhux biss fil-Latvja izda wkoll fl-unjoni ekonomika u monitarja fit-totalita taghha;

6. Jirrimarka li fir-Rapport ta’ Konvergenza tieghu ghall-2013, il-BCE esprima xi thassib fir-rigward tas-sostenibbilta fit-
tul tal-konvergenza ekonomika tal-Latvja; jenfasizza b’'mod partikolari d-dikjarazzjonijiet u r-rakkomandazzjonijiet li gejjin
li jinstabu fih:

— il-partecipazzjoni funjoni monitarja tinvolvi r-rinun¢ja ta’ strumenti monitarji u tar-rata ta’ kambju u timplika
importanza akbar tal-flessibbilta u l-kapacita ta’ resistenza interni; l-awtoritajiet ghandhom, ghalhekk, jikkunsidraw
possibbilitajiet differenti sabiex isahhu aktar l-istrumenti kontracikliki I-ohra disponibbli ghalihom, flimkien ma’ dak li
sar mill-2009;

— Il-Latvja ghandha tkompli segwi t-triq ta’ konsolidazzjoni fiskali globali b'mod konformi mar-rekwiziti mal-Patt ta’
Stabbilta u Tkabbir, u timplimenta u tikkonforma ma’ qafas fiskali li jippermetti li jigi evitat ritorn ghall-politici
prociklici fil-futur;

(') GU C 298 E, 8.12.2006, p. 249.
() GUC 146 E, 12.6.2008, p. 251.

— kemm il-bzonn ghal ambjent istituzzjonali aktar b’sahhtu u I-fatt li I-ekonomija li ma tidhirx, ghalkemm qed tonqos,
hija stmata li ghadha relattivament kbira mhux biss qed jirrizultaw ftelf ta’ dhul pubbliku izda wkoll fdistorsjoni tal-
kompetizzjoni, qed jaghmlu hsara lill-kompetittivita tal-Latvja u qed inaqgsu l-kapacita tal-pajjiz li jigbed lejh
investiment dirett barrani, u b’hekk ged jigu ostakolati l-investiment fit-tul u l-produttivita; igis li jehtieg li dan it-thassib
jittiehed bis-serjeta b'mod partikolari jekk it-tendenzi attwali ghal dak li jikkonc¢erna l-inflazzjoni u I-flussi finanzjarji
jigu jinqalbu; iqis madankollu li dan it-thassib ma jbiddilx il-valutazzjoni generali pozittiva tal-adozzjoni tal-euro mil-
Latvja;

7. Jistieden lill-Gvern Latvjan ikompli jsegwi l-politika fiskali prudenti tieghu, flimkien mal-politiki globali tieghu
orjentati lejn l-istabbilta, biex jilqa’ ghall-eventwalita ta’ zbilan¢ji makroekonomici u riskji ghall-istabbilta tal-prezzijiet fil-
gejjieni, kif ukoll biex jitrangaw l-izbilanci identifikati mill-Kummissjoni fil-qafas tar-rapport fuq I-mekkanizmu ta’ twissija;
jirrimarka li l-istabbilta fil-prezzijiet fil-Latvja tiddependi fuq id-dinamici ta’ prezzijiet ta’ prodotti bazi¢i minhabba n-nuqqas
ta’ effi¢jenza fl-energija u I-livelli gholja ta’ importazzzjonijiet tal-energija mill-sors wiehed fil-kompozizzjoni tal-basket tal-
konsumatur tieghu; jistieden lill-Gvern Latvjan iwettaq titjib fdan ir-rigward u jsahhah l-isforzi generali sabiex jilhaq il-miri
nazzjonali kollha tal-UE2020;

8.  Jinsab imhasseb dwar l-appogg attwali tac-¢ittadini Latvjani baxx ghall-adozzjoni tal-euro; jistieden lill-gvern u lill-
awtoritajiet Latvjani jikkomunikaw b'mod aktar attiv mac-cittadini Latvjan sabiex jizguraw aktar appogg pubbliku ghall-
adozzjoni tal-euro; jistieden lill-Gvern Latvjan ikompli I-kampanja ta’ informazzjoni u komunikazzjoni tieghu bil-ghan li
jintlahqu ¢-¢ittadini Latvjani kollha;

9. Jistieden lill-gvern Latvjan jindirizza n-nuqgasijiet strutturali fis-suq tax-xoghol permezz ta’ riformi strutturali
u edukattivi xierqa; jistieden, b'mod partikolari, lill-gvern Latvjan jindirizza l-livell ta’ faqar u I-firda dejjem tikber tal-
inugwaljanza fl-introjtu;

10.  Jirrikonoxxi l-istabbilta tas-settur bankarju Latvjan matul dawn l-ahhar tliet snin; jirrimarka, madankollu, li I-mudell
ta’ negozju tas-settur bankarju tqieghed inkwistjoni sew matul l-ewwel stadju tal-krizi finanzjarja dinjija; jenfasizza li fdak
iz-zmien, kollass tas-sistema finanzjarja Latvjana gie evitat biss permezz ta’ salvatagg mill-UE u [-FMI; jilqa’ r-riformi adottati
ricentement intizi sabiex isahhu r-regolamentazzjoni tal-banek Latvjani li jezercitaw attivitajiet relatati mad-depoziti ta’
persuni mhux residenti (NRD); jistieden lill-awtoritajiet Latvjani jizguraw it-twettiq ta’ supervizjoni stretta ta’ dawn il-banek
u l-implimentazzjoni ta’ mizuri addizzjonali adegwati ghal dak li jikkoncerna l-gestjoni tar-riskji; jistieden ukoll lill-
awtoritajiet Latvjani jibqghu kawti fir-rigward tan-nuqgas ta’ simetrija possibbli ta’ strutturi ta’ skadenzi bejn l-attiv u I-
passiv li jista’ jitgies ta’ perikolu ghall-istabbilita finanzjarja;

11.  Jistieden lill-awtoritajiet Latvjani jkomplu ghaddejjin fid-direzzjoni attwali ta’ thejjijiet prattici biex jizguraw process
ta’ bidla minghajr xkiel; jistieden lill-gvern Latvjan jistabbilixxi mekkanizmi ta’ kontroll xierqa sabiex jizgura li I-
introduzzjoni tal-euro ma tintuzax biex il-prezzijiet jizdiedu bil-mohbi;

12.  Jistieden lill-Kunsill jinfurmah jekk ikollu l-hsieb li jitbieghed mit-test approvat mill-Parlament;

13.  Jiddeplora it-terminu qasir hafna li fih il-Parlament gie mitlub jipprovdi l-opinjoni tieghu fis-sens tal-
Artikolu 140 TFUE; jitlob lill-Kummissjoni u lill-Istati Membri li qed jippjanaw jadottaw l-euro biex jipprovdu terminu
xieraq sabiex il-Parlament ikun jista’ jaghti l-opinjoni tieghu abbazi ta’ dibattitu aktar fil-fond u wiesa’;

14.  Jitlob lill-Kunsill biex jerga’ jikkonsultah jekk ikollu I-hsieb li jemenda I-proposta tal-Kummissjoni b'mod sustanzjali;

15.  Jaghti istruzzjonijiet lill-President tieghu biex jghaddi din il-pozizzjoni lill-Kunsill, lill-Kummissjoni, lill-Bank Centrali
Ewropew, lill-Eurogroup u lill-gvernijiet tal-Istati Membri.



